
Талун—уджлӧн да'тышлӧн рвеликӧй празд
ник, международнӧй^рабочӧй класс револю
ционной вынъяслӧн первомайской смотр. 
Став странаясса пролетариӥяс да уджалысь 
йӧз ассьыныс рядъяссӧ топӧдӧны Маркслӧн— 
Энгельслӧн—Ленинлӧн—Сталинлӧн непобедк- 
мӧй знамя гӧгӧр.

Международной пролетариат ветымынӧд- 
ысь празднуйтӧ аслас революционной вынъ- 
яслысь лун, капиталистической странаясын 
увтыртӧм да эксплоатируйтӧм народлӧн 
братскӧй солидарностьлысь лун.

Талун став честнӧй, водзынмунысь чело
вечество вылӧ кыпӧдас ассьыс гӧлӧс фа- 
шизмлӧн сьӧд вынъяслы паныд, насильникъ- 
яслы паныд, испанияса да китайса герои
ческой народӧс терзайтыеьяслы, грабитель- 
яслы паныд, независимой австрийской да 
чехословацкой народӧс талялысьяслы да 
мукӧд посни государствояс вылӧ пурт весь- 
кӧдысьяслы паныд.

Сӧмын Сӧветскӧй Союз неаоколебимӧя 
сулалӧ мир стража вылын, фашистской вой
на ӧзтысьяслысь маневръяс да захватничес
кой цельяс разоблачайтӧмӧн, повтӧг кыпӧдӧ 
ассьыс гӧлӧс мер да народӧс защищайтӧм 
вӧсна.

Миян странаын социалистической общест
во победоноснӧя стрӧитӧм революционизи- 
руйтӧ му шарса став пролетариатӧс, сплоти- 
тӧ народӧс фашизмлы паныд, гӧтӧвитӧ найӧс 
капитализмкӧд бӧръя да решительной тыш 
вылӧ.

Сӧветскӧй народ, партия XVИI-öд съезд 
решениеясӧн вооружитчӧмӧн, нӧшта ӧтчыд 
петкӧдлас социалистической рӧдинаӧс дор- 
йӧм вылӧ ассьыс беззаветной дасьлун, ро
дина дзоридзалӧм вылӧ мудзлытӧм да пло
дотворной удж.

Миян уджалысь йӧз быдлун ёнмӧдӧны 
страналысь оборонной вынсӧ, найӧ жугӧд- 
пы вермытӧмасплотятчӧмаӧсь Ленин-Сталин 
партия гӧгӧр, сылӧн Центральной Комитет 
гӧгӧр.
—Сӧветскӧй Союз вына да ён, сійӧ* уверен* 
нӧя да noбeдoнocнoя мунӧ водзӧ-социализм
сянь коммунизмӧ.

Вас. Лебедев-Кумач
i ------- --------------------------------

Гулыслбн сььшавкыв
Чолӧм тэныд, тувсовъя тӧлысь! 
Чолӧм тэныд, тӧварыш Май!
Тэ мккӧд талун сьыв ӧтвылысь, 
Ьыдз знамя, сьь'лОм кыпӧд вай,

кыпӧд вай!

Ми ӧві петім став народӧн* 
Встречайтны u j o h д і , тувсовлун, 
Быдлаын кылӧ гажлӧн юргӧм,— 
Став^страна пасьта тувссв шум,

веж тувсов шумі^

Восьлавны—вӧля, лолавны—лӧсьыд» 
Сэзь енэжыс стдвнас лӧз-чим. 
Югъялӧ нежнӧя да ёся| 
Гlöдpyгa-нывлöн мелі син,

мед муса син!

И пӧрысь дед и внук зэв радӧсь— 
Ӧз кольны миякысь некод.
Мунӧны ставныс ӧтик рядын, 
Cьылiгтыp;Jвöчöны поход,

поход, поход!

Кор кусӧ лун да вуджас рытӧ, 
Шондіӧс вежас югыд би,
Радлана встреча лоӧ кытӧн—
Сэтысь музыка кывзам ми, 

да кывзам, ми!

Варовӧсь йӧз, нимкодьлун чужӧ, 
Другъяс, пӧдругаяс—уна.
Сьывны и гажӧдчыны кужӧ 
Рӧдимӧй Сӧветскӧй страна,

страна, страна!

Сьылӧ страна уджалысь йбзлӧн, 
Народ—непобедимой вын.
Асланым тулыс, шуда мездлун 
Миян киысь некор^оз мын,

оз мын, оз мын!

Комиӧдіс И. Бояровский.

Став странаясса пролетариӥяс, ӧтувтчӧаі^

Мед олас Май Первой лун— международной пролетариат 
революционной вынъяслӧн смотр!

Водзӧ, коммунизмӧ!

Пуръясьысь- 
стахановецъяс
Паджга вӧрпунктса Ва- 

рыш ёль участокын, кор 
заводитчис тӧвся пуръя- 
сьӧм, котыртчис Григорий 
Иванович Крюков ёртлӧн 
12 морта бригада, коді сув 
тіс тӧвся пуръясян уджъяс
ВЫЛӦ.

Крюков ёртлӧн бригада 
уджавны зaвoдитiröн бось- 
тіс обязательство—катите 
вылӧ кыскӧм став вор пуръ- 
явны ас кадын да вылын 
качествоӧн. Тайӧ кӧсйы- 
сьӧмсӧ бригада лунысь лун 
пӧртіс олӧмӧ. Май первой 
лун кежлӧ сійӧ эштӧдіс 
став кыскӧм вӧр пуръялӧм.

Крюков ёртлӧн бригада 
тӧвбыд уджаліс стаханов- 
скӧя. Бригадаса быд шлен 
лунся нормаяс вӧлі тырта- 
лӧны 150—200 прӧчент вы- 
лӧ. Бригадаса шленъяс пӧв- 
сын ыджыдаліс дисципли
нированность, большевист
ской организованность да 
стахановскӧй уджӧ ыджыд 
кӧсйӧм.

Ӧні Крюков ёртлӧн бри
гада, ВКГӀ(б) XVШ-öд съезд 
исторической материалъ- 
ясӧн да Сталин ёрт докла- 
дӧн тӧдмасьӧм бӧрын, пе- 
тіс Коймӧд Сталинской 
Пятилетка нима социалис
тической ордйысьӧмӧ да 
переключит чис тувсов кы- 
лӧдчан уджъяс вылӧ, кӧні 
сідз жӧ кӧсйысьӧ уджавны 
стахановскӧя.

Пуръясьысь - стахановец 
Митрофан Николаевич По
ляков (Карнана ёль учас
ток, Паджга вӧрпункт) 
уджлысь шӧркодь произ
водительность кыпӧдіс 156 
прӧчентӧдз. Сылӧн эз вӧв- 
лы сэтшӧм лун, кор эськӧ 
сійӧ эз тыртав содтӧдӧн 
лунся нормаяс.

Пуръясьысь-стахановецъ- 
яс Май первой лун встре- 
титісны стахановскӧй удж- 
ӧн. Найӧ ӧні социалисти
ческой ордйысьӧмлысь зна
мя нӧшта вылӧджык кыпӧ- 
домӧн кутасны тышкасьны 
кылӧдчан уджъяс срокысь 
водз зштӧдӧм вӧсна.

КОСТИН.

t* — f

Быд раз, кор сӧветскӧй 
республикаяслӧн Союз вö-ļ 
чӧ итогъяс победаяслы, I 
кодъясӧс шедӧдӧма нин, 
став мир пасьта ӧттшӧтш 
юргӧны и мукӧд лыдпасъяс, 
будущӧйлӧн лыдпасъяс, 
кодъяс миян рӧдиналы кӧс- 
йӧны выль подъем да выль 
дзоридзалӧм.

Большевистскӧй планъяс- 
лӧн юргӧмыс йиджтыссьӧ 
му шарса дзик став пе- 
льӧсъясӧ. Налы паныд не 
выдумайтны звуконепрони
цаемой перегородкаяс.

Границасянь мӧдарладо- 
рыи ӧтикъяс кывзӧны мия- 
нӧс надеждаӧн, радлӧмӧн 
да восторгӧн, мӧдъяс— 
скӧрлунӧн, ненавистьӧн да 
бешенствоӧн. Быд лишнӧй 
тонна чугун либӧ сталь, 
быд центнер нянь, техника- 
ын быд успех, сідз жӧ 
кыдзи и культурной рево
люция юкӧнын либӧ ис
кусство фронт вылын лю
бой победа, ёнмӧдӧ миян 
другъяслысь армиясӧ, ён- 
мӧдӧ нартитанаяс пӧвсын 
асланыс вынъясӧ да капи

Мировой пролетариатлӧн 
ударной бригада

тализм вылын найӧ победа 
позянлунъясӧ эскӧм.

Социалистической про
мышленность панйис капи
талистической мирӧс про
изводство техника да сы- 
лӧн быдман ӧдъяс кузя. 
Сталин ёрт СССР-са на- 
родъяс водзӧ сувтӧдіс ӧні 
выль величественной мог: 
панйыны дженьыд срокӧн 
10 -1 5  во чӧжӧн главнӧй 
капиталистической страна- 
ясӧс и экономически, мӧд 
ногӧн кӧ население душ 
вылӧ промышленной произ
водство размеръяс кузя.

Замечательной фрезеров- 
щикъяс, кодъяс нормаль 
нӧй уджалан лунӧн тырта-^ 
лӧны даспӧвса нормаяс, оз 
весьшӧрӧ петкӧдлыны со
циалистической уджлысь 
чудесаяс. Великӧй лётчикъ- 
яс, ӧтик полушариесянь мӧ 
дӧ мирлӧн йиа туган вомӧн 
вуджӧмӧн, демонстрируй 
тӧны не сӧмын ассьыныс 
выносливость, но и миянма- 
шинаяслысь сравнитны позь- 
тӧм качествояссӧ. Комбай- 
неръяс да трактористъ-

яс, кодъяс лӧсьӧдісны удж 
производительностьлысь сэ- 
тшӧм нормаяс, кодъяс йы
лысь оз вермыны и МӦВ- 
павны капиталистической 
странаясын, оз прӧстӧ сод
тыны народнӧй озырлун. Ми 
ян скрипачьяс да пианисть- 
яс, миян режиссёрьяс да 
актёръяс, международной 
конкурсъяс вылын первен
ство завоюйтӧмӧн, оз весь- 
шӧрӧ славитны асланыс 
страналысь ним.

Быд успехӧн, быд побе 
даӧн найӧ сідз жӧ ёнмӧдӧ* 
ны миянлысь интернацио
нальной пролетарскӧй йи- 
тӧдъяс.

Ми став мераясӧн кутам 
добитчыны сыӧ, медым ка
питалистической кытшалӧм 
бырӧдны да вежны сійӧс 
социалистическӧй кытша- 
лӧмӧн.

СССР-лысь вынйӧр ёнмӧ- 
дан туй кузя быд вocькos 
матыстӧ рубеж сайса уджа
лысь йӧзӧс капитализм нар- 
титӧмысь, рабствоысь, ко 
рысялӧмысь, тшыгъялӧмысь 
да войнаясысь мездан час.

Гижсим 4 0  
шайтӧн морт 

вылӧ
Ми райфоса допризыв

никъяс ыджыд кыпыдлунӧн 
гӧтӧвитчам локтан Очеред
ной призыв кежлӧ. ӧні, 
медым призыв кежлӧ лоны 
оборонной значкистъясӧн, 
сдайталам нормаяс „ВС", 
„ПВХО“ да „ГСО" зна- 
чокъяс вылӧ.

Медым нӧшта ёнмӧдны 
миян шымыртны еудзтӧм 
Сӧветскӧй Союзлысь обо
ронной вын, ӧні ми райфо
са уджалысьяскӧд ӧтвылысь 
ыджыд кыпыдлунӧн гижся- 
лим Осоавиахимлӧн 13-ӧд 
Всесоюзнӧй Лотерея вылӧ. 
Me да менам рӧвестник 
Забоев ёрт гижсим 40 шай- 
тӧн морт вылӧ да мукӧд 
уджалысьяс—30—20 шайтъ- 
ясӧн.

Ми, кыдзи Сӧветскӧй Со
юзса став уджалысь йӧз, 
гырысь вермӧмъясӧн да 
кыпыда встретитім между
народной пролетарскӧй 
праздник—Май первой лу».

Д. М. КУКЛИН.

21 МОРТА КОМСОМОЛЬСКОЙ 
БРИГАДА

ЫБ, 27. (Телефон пыр), 
Ыб сельсӧветулысь 21 ком
сомолец котыртчисны бри- 
гадаӧ да организованной 
петісны первичнӧй кылӧд- 
чан уджъяс вылӧ. Комсо- 
'мольскӧй бригадаса шленъ
яс, кыдзи ӧти, шуисны кы- 
лӧдчан уджъяс вылын со
циалистической ордйысьӧм 
да ударничество паськӧдӧ- 
мӧн, Лопью кузя вӧр кылӧ 
дӧм эштӧдны срокысь водз, 
Тайӧ бригаданас веськӧдлӧ 
комсомолец Бусов ёрт.

Ильчуков.
ПАДЖГА, 27. (Телефо* 

пыр). Паджга сельсӧветув- 
са „Якӧр“ да „Дзоридз" кол- 
хозса колхозникъяс органш- 
зованнӧя петісны кылӧдча* 
уджъяс вылӧ.

Апрель 27-ӧд лунӧ „Якӧр* 
колхозысь Кылтым ю вы- 
лӧ кылӧдчыны каис 24 
морт да „Дзоридз" колхсъ 
зысь—20 морт. Сенькин.

руководящей
Международной пролета- 

риаткӧд ӧтлаын талун ми 
вӧчам асланым революцион
ной вынъяслы смотр. Тайӧ 
нраздниксӧ ми быд во пасъ- 
ям гырысь победаясӧн. Ми 
видзӧдлам асланым мунӧм 
туй вылӧ и сэки миянӧс 
шымыртӧ радлана чувство 
сыысь, мый социализм вӧс- 
на тышын миян активнӧй 
участие пыр вайӧ гырысь- 
джык плодъяс, достиже
ниеяс.

Чудеснӧя быдмӧны сӧвет- 
скӧй йӧз. Тайӧ быдмӧмсӧ 
переживайтӧны миян стра
наса став уджалысь йӧз. 
Мӧд ногӧн и миян страна
ын лоны оз вермы. Ӧд 
большевистскӧй партия, сы- 
лӧн Сталинскӧй Централь
ной Комитет, Сӧветскӧй 
правительство да личнӧ 
народъяслӧн вождь Сталин 
ёрт мудзлытӧг, быдлун 
тӧждысьӧны ловъя морт 
вӧсна, кадръяс вӧсна. Со*

работникбдз
циалвстическӧй рӧдинаын 
медся ценнӧй капитал—йӧз, 
кадръяс.

Аслам быдмӧмӧн да вос- 
питаниеӧн ме обязан боль
шевистской партиялы, Ле- 
нинско-Сталинскӧй комсо- 
моллы да рӧднӧй Совет
ской правительстволы. На- 
йӧ менӧ быдтісны вӧрлэ- 
дзыссянь руководящӧй ра- 
ботникӧдз. Татшӧм выдви
жение йывсьыс капиталис
тической странаясса уджа
лысь йӧз оз лысьтны весиг 
и мӧвпавны.

Быттьӧ зэв на неважӧн, 
a вӧлі сійӧ 1925 воын. ми 
батькӧд ӧтлаын первойысь 
мунім вӧрлэдзан уджъяс 
вылӧ. Кык тӧв, 1927 воӧдз, 
уджалі ямщикӧн—кыскалі 
вӧр. 1927-ӧд восянь вӧрын 
заводиті уджавны самостоя
тельно. Уджалі пӧрӧдчан и 
кыскасян уджъяс вылын.

1931 воын миян семья 
пыріс Буденный нима кол-

хозӧ (Шошкаса сельсовет). 
1932 воын кыдзи бригадир, 
веськӧдлі колхознӧй произ- 
водствоӧн. Колхозын бура 
уджалӧмысь менӧ преми- 
руйтлісяы. Тайӧ наградаыс 
менӧ босьтсьӧдіс нӧшта 
бурджыка уджалӧм вылӧ.

1933 воын ме пыри ве- 
лӧдчыны Сыктывкарса сов- 
партшколаӧ, кодӧс помалі 
1934 воын. 1931 во—менам 
паметьын кольӧ замечатель
ной воӧн—сэки ме пыри 
Ленинско-Сталинскӧй ком
сомол рядъясӧ. Тайӧ кад 
сяньыс ме ассьым вынӧс 
да кужӧмлунӧс мый верми 
пыр сетлі партияӧн да пра 
вительствоӧн нуӧдан меро- 
приятиеяс успешнӧя олӧмӧ 
пӧртӧм вылӧ, уджавлі сійӧ 
участокъяс вылын, кытчӧ 
менӧ ыстывлісны партия да 
комсомол.

Совпартшкола помалӧм 
бӧрын, 1935 воӧдз, партия 
да комсомол командируй- 
тӧм серти уджалі Мордінын 
избачӧн. Тасянь ме вуджи 
уджазны Мордінса трактор 
нӧй базаӧ. Тайӧ кадсяньыс 
ме ассьым олӧмӧс йаті со

ветской техникакӧд, меха- 
низмъяскӧд, зіли пычкыны 
налысь ставсӧ, мый найӧ 
вермӧны сетны. Первой ме 
уджалі элекгростанцияса 
локомобиль вылын маши- 
нистӧн, а сэтысянь, нёль 
тӧлысь уджалӧм бӧрын, 
пукси трактор вылӧ.

Трактор вылын произ
водственной нормаяс coдrö- 
дӧн тырталӧмӧн, ме заво- 
юйті стахановецлысь почет
ной ним. Трактористӧн 
уджалі кык во чӧж. 1937 
воын, кыдзи производство- 
вывса стахановецӧс, ленин
ской комсомол менӧ выдви- 
нитіс ВЛКСМ райкомӧ ин- 
структорӧн. Тані уджалі 
1939 вося март тӧлысьӧдз.

Ӧні—руководящӧй работ
ник. Тавося март тӧлыс- 
сянь уджала Кӧрткерӧс 
МТС-ын директорӧс вежы- 
сьӧн. Тайӧ постсӧ меным 
дӧверитісны большевист
ской партия, сӧветскӧй пра
вительство, сӧветскӧй на
род. И ме кыдзи народлӧн 
вернӧй пи честьӧн кута 
оправдайтны тайӧ доверие- 
сӧ,

Тавося во, кыдзи менӧ 
партия рядъясӧ примитав 
во, кольӧ менам паметьӧ 
некор вунӧдлытӧмӧн. Ӧні 
ме лои Ленин—Сталин пар
тияса боецӧн. И тайӧ ме 
вылӧ возложитӧ нӧшта сод- 
тӧд обязанностьяс, нӧшта 
ыджыджык кывкутӧм.

ВКП(б) XVШ-öд съездлӧі 
исторической решениеясыс, 
Сталин ёрглӧн мудрӧй док- 
ладыс миянӧс мoбилизvйтö 
Коймӧд Сталинскӧй Пяти
леткаын сувтӧдӧм могъяс 
успешнӧя олӧмӧ пӧртӧм 
вылӧ. МГС-ын Коймӧд Пя
тилетка нима социалистиче
ской ордйысьӧм паськыда 
котыртӧмӧн, ми, партийнӧй 
и непартийной большевикъ
яс босьгчам вылын урожай 
вӧсна тышӧ, медым пӧртны 
олӧмӧ быд во 7—8 мил
лиард пуд нянь босьтӧм 
ЙЫЛЫСЬ Сталин ёртлысь ИСг 
торическӧй лозунгсӧ.

ПОПОВ,

КӧрткерЭс МТС-са дчрёк- 
|торӧс вежысь.



№ 41 (4621 КОЛХОЗНИК 3

Москва— Америкаса 
Соединенной штатъяс

СӦВЕТСКӦЙ с о ю з е  \  ГЕРОЙ В. К. КОККИ- 
НАКИЛӦН ПУКСЬЫВЛЫТӦМ ЛЭБЗЬÖЛl

Быд гектарысь 17 
сеатнер нянь Оосыӧн 

вӧсна
Кӧрткерӧс МТС-са сӧвет 

аыльін, апрель 26 лунӧ, 
Кӧрткерӧс МТС-са участ 
ковӧй агроном Новиков 
ёрт босьтіс обязательство 
1939 воын шӧркодч быд 
гектар вылысь зерновӧйяс- 
лысь урожай босьтны 17 
центнерӧн. Татшӧм лыдпас 
вӧсна ордйысьӧм вылӧ Но 
еиков ёрт чукӧстіс Паль 
ИТС-са агроном Полещи- 
ков ёртӧс.
Г Позтыкерӧс участокса 
тракторнӧй бригадир Забо 
<в ёрт кык тракторӧн сезон 
чӧж кӧсйысис гӧрны 750 
гектар, нормаӧн индӧм 360 
гектар пыдди. Забоевлӧн 
бригада петіс ордйысьны 
Нестеров ёрт бригадакӧд. 
Г Обязательствояс сідз жӧ 
^осьталісны тракторнӧй 
курс вывса выпусникъяс. 
Выпусник Изъюров аслас 
сменаын кӧсйӧ гӧрны 350 
гектар, Шестаков—400 гек
тар.
ļ Кӧрткерӧсса МТС дзонь- 
мас петіс ордйысьны Паль- 
са.МТС-кӧд.

Попов.

СТАХАНОВСКОЙ JfДЖÖH 
ВСТРЕТИТӀСНЫ МАИ 1-й ЛУН

Сыктывдін районувса кы- 
лӧдчан контора системаын 
уджалысь стахановецъяс 
ыджыд кыпыдлунӧн да ста 
хановскӧй уджӧн встречай- 
гӧны Ставмувывса уджа- 
шсь йӧзлысь праздник— 
Май первой лун.

Сідз, например, Маджаса 
кылӧдчан участокын пос
тоянной кадраса рабочӧй 
Григорий Осипович Несте
ров ёрт, коді уджалӧ ло- 
гӧвка стрӧитӧмын, быдлун- 

[ся норма тырталӧ 120-200 
лрӧчент вылӧ, Белых Иван 
Егорович (Кряжск) пуръ- 
асян удж вылын быдлунея 
норма тырталӧ 200 прӧчен- 
тысь унджык.

Кылӧдчысь - стахановецъ
яс ӧні петӧны Коймӧд Ста
линской Пятилетка нима 
Ставсоюзса социалистиче
ской ордйысьӧмӧ.

МАЙБУРОВ.

1939 вося апрель 28 лу- 
нӧ 4 час 19 мичутын 
московской кад серти Со
ветской Союзса Герой В. К. 
Коккинаки ӧттшӧтш штур
ман М. X. Гордиенкокӧд 
лэбзис пуксьывлыгӧм пере- 
лётӧ Москза—Америкаса 
Соединенной Шіагъяс 
маршрут кузя.

Лэбзьӧны кык мотора са
молёт „М >сква* вылын, 
конструкторыс инженер-ор
деноносец С. В. Ильюшин. 
Самолёт стартуйтіс Щел- 
ковскӧй аэродром вывеянь 
(неылын Москвасянь).
Старт вылын присутствуй- 
тісны СС С Р^пы тш кӧсса

делӧяс кузя Народнӧй Ко
миссар Л. П. Берия ёрт, 
СССР-са авиационной про
мышленность кузя Народ
ной Комиссар М. М. Кага
нович ёрт, ВЛКСМ ЦК-са 
секретарь Н. А. Михайлов 
ёрт, РККА-са военно-воз- 
душнӧй вынъяс кузя на
чальник А. Д. Локтионов 
ёрт, Сӧветскӧй Союзса Ге 
ройяс Смушкевич, Беляков, 
сліирин, Данилин, Крен
кель, Алексеев, Шевелев, 
ёргъяс, СССР-ын США-са 
делӧясын повереннӧй г-н 
Керк, московской да иност
ранной печатьса представи- 
тельяс.

Быд стахановец должен 
бура тӧдны ассьыс делӧ, 
должен овладейтны техни- 
каӧн, раяейтны ассьыс 
уджсӧ. Тайӧс ме чорыда 
гӧгӧрвои. Куим во сайын 
ме „отлично вылӧ“ сдайті 
техминимум (ветеринария, 
зоотехника) да куті уджав- 
ны ӧтлаын зоотехник-врачъ- 
ЯСКӦД. Стахановецъяслӧн 
удж должен топыда йит- 
чыны наукакӧд. Теоретиче
ской тӧдӧмлунъяс практи- 
какӧд сочетайтӧм сетӧ пре
красной результатъяс.

Бур уджысь 1936 воын 
менӧ выдчинитісны живог 
новодствоса стахановецъ- 
яслӧн Ставсоюзса совеща
ние вылын участвуйтӧм вы
ло. Правительство награ
дите менӧ высшӧй награ- 
даӧн—Ленин орденӧн.

„Гора" нима мӧс, код- 
лысь ме кольӧм воын лысь- 
ті 8.000 лиrp йӧв, оз ра- 
дейт овсянка. Кор тӧдма- 
лан мӧскӧс, обращайтчан 
сыкӧд внимательнӧя, видзӧ- 
дан сы бӧрысь, кыдзи сійӧ 
сёйис, кыдзи юис, сэки и 
лысьтӧмыс сылӧн содас.

1938 воын, осадокъяс 
тырмытӧмкӧд йитӧдын, ми
ян совхозлӧн кӧрымыс лои 
этша, 1937 воын серти. Ми 
примитім мераяс правиль- 
нӧйджыка кӧрым исполь- 
зуйтӧм могысь, медым не 
сӧмын сохранитны скӧтӧс,

но и босьтны нӧшта ун 
джык йӧв.

Менам предложение сер
ти миян совхозса зоотех 
никъяс применяйтӧны скӧт- 
лы кӧрым вылӧ обрат ис- 
пользуйтан способьяс. Вӧч- 
сьӧ тайӧ тадзи: специаль
ной ящикъя^ӧ либӧ пель- 
саясӧ течам идзас либӧ 
кыд, пӧжам пӧсь обратӧн. 
Вит-квайт час бӧрын сета- 
лам мӧсъяслы. Мӧсъяс зіля 
сёйӧны тайӧ кӧрымсӧ. Пӧль- 
за таысь ыджыД*.

Me бӧрся вӧтчисны ме
нам ёртъяс Вишнякова, 
Полномочная, Бихтембаева. 
Найӧ велӧлӧны теория, 
сдайтісны техминимум, ас
сьыныс кӧсйысьӧмнысӧ пӧр* 
тісны олӧмӧ. Кольӧм воын 
ме сетлі кӧсйысьӧм лысь* 
тыны быд мӧс вылӧ 5000 
литрӧн, лысьті 6.931 литр- 
ӧн, a Вишнякова—5.200 
литрӧн.

Корями пуксям мӧсъясӧс 
лысьтыны, мыськалам на
лысь вӧраяссӧ, чышкалам 
сӧстӧм полотенцеӧн, вӧчам 
небыдик массаж. Первой 
лысьтам водзса кык нёнь- 
сӧ, сы бӧрын мӧдысь вӧчам 
массаж, сэсся лысьтам по- 
масӧдз. Татшӧм методӧн 
лысьтысьӧмӧн, мӧсъяслӧн 
йӧлыс лунысь лун содӧ..

Ф. А. Стрельникова.
СССР В ерховнӧй С ӧветса  

депутат.

П Р О Л Е Т А Р И И  В С Е Х  С Т Р А Н ,  
С О Е Д И Н Я Й Т Е С Ь !  +

Самолёт „Москва" пуксис Мискоу ді вылб
Москваын получитӧм сведениеяс серти, самолёт 

„Москва" апрель 29 лунӧ пуксис Мискоу ді вылӧ 
(Канада, св. Лаврентия заливлӧн рытыввыв юкӧн, Ша- 
лер заливӧ пыран инын). Мискоу ді эм рыбнӧй ра
йон, кӧні олӧны 1200 гӧгӧр олысь. Самолёт пуксис 
матысса населенной пунктсянь 5 миля сайын.

Ді вывса олыеьяс снабдитісны лётчикъясӧс сёянӧа 
да ваӧн. Коккинаки да Гордиенко ёртъяс находитчӧны 
самолёт дорын.

Самолёт „Москва" пуксьӧмкӧд йитӧдын, известнӧй 
американской полярнӧй исследователь Стифансон ТАСС- 
лӧн США ын представитель заявитіс: „Коккинаки да 
Гордиенко вӧчисны кык континент кості югдан кад- 
сянь пемдан кадӧдз яръюгыд лэбзьӧм" в

(ТАСС)
Редакциясянь: подробностьяс самолёт „Москва" 

лэбзьӧм йылысь сетам локтан номерын.

К ы д з и  м е  с о д т і  
м ӧ с ъ я с л ы с ь  й ӧ в  л ы с ь т ӧ м

Радостной
Талун международной 

пролетариат ветымынӧдысь 
•apазднyйтö Май 1-ой лун— 
аслас революционной вынъ- 
яслысь боевӧй смотр. Тор- 
йӧн кыпыда тайӧ лунсӧ 
пасъям ми, Сӧветскӧй Со
юзса рабочӧйяс, крестьяна 
да интеллигентъяс. Тайӧ 
лун кежлас ми воысь воӧ 
дыр воам гырысьджык по- 
бедаясоа да достижение- 
ЙCÖH.

Талун меным окота казь- 
тыштлыны важсӧ, мый ми, 
янтeллигeнrъяc имеитлім 
царскӧй самодержавие дыр- 
йи да мый ӧні имеитӧ со
ветской интеллигенция. Me 
31-ӧд во нин велӧда началь
ной школаын, Сы пиысь 
медводдза дас воыс прӧй* 
дятіс роч самодержавие 
дырся шуштӧм кадӧ.

Пемыдлун да невежест
во, перспективатӧм олӧм 
кытшавлісны миянӧс сэки. 
Ми эгӧ вермылӧй эскыны 
асланым аскня лунлы. Сикт-

праздник
са учительяслысь да учи- 
тельницаяслысь быд вось- 
ков, быд кыв контролируйт- 
лісны сэки урядникъяс да 
попъяс. Tom  дырйи вӧлі 
менам ыджыд желание пӧ- 
лучитны высшӧй образо
вание. Татшӧм мӧвпыс ме
нам юрыч оліс лун и вой, 
но сылы збыльмӧм вылӧ 
позянлунъясыс эз вӧвны.

Дзик мӧд лои олӧмыс 
сӧветскӧй интеллигенция- 
лӧн, а сы лыдын тшӧтш и 
учительяслӧя, социалисти
ческой обществоын. Me 
уджала ӧні ыджыд жела- 
ниеӧн да энтузиазмӧн, тӧ 
дӧмӧн, мый меӧн воспитай- 
тая челядь лоӧны комму
нистической общество ак
тивной cтpöиrыcьяcöн. 
Вӧвлытӧм ыджыд кыпыд- 
лун шымыргӧ миянӧс ӧні, 
кор став сӧветскӧй интел
лигенция вооружитчис Ста
лин ёртлӧн мудрӧй доклад- 
ӧн, кодӧс сійӧ висьталіс 
ВКП(б) XVИI-öд съезд вы

лын. Коймӧд Сталинской 
Пятилеткаын сӧветскӧй 
учительство водзӧ восьтӧма 
гырысь перспективаяс. 
Приятно да радостнӧ удж- 
авны сӧветскӧй учительяс- 
лы всеобщӧй семилетнӧй 
обучение нуӧдӧм кузя, ко- 
ді индыссьӧ Коймӧд Пяти- 
летней планӧн.

31 во чӧжӧн ме велӧді 
сюрс дonыcь унджык че- 
лядьӧс. Ӧні уджала Выль- 
rop.гcа начальной школаын 
юралысьӧн. Ставыс школа
ын велӧдчӧ 262 морт. Ме- 
ӧн велӧдан классын—32 
морт. Сы пиысь 12 отлич
ник да 6 ударник.

Партия, правительство 
да личнӧ Сталин ёрт тӧжд 
лунӧн сӧветскӧй учитель- 
яслы сетӧма ставсӧ, мый 
колӧ налы плодотворнӧя 
уджалӧм вылӧ. Me ола да 
уджала вывті благоприят
ной условиеясын. И сӧмын 
кӧсйыссьӧ уджавны да ов
ны, овны да уджавны со- 
циали тическӧй рӧдиналы 
благо вылӧ, сӧветскӧй на
родлы благо вылӧ.

Странаын паськалысь 
Коймӧд Сталинской Пяти
летка нима ставсоюзса со
циалистической ордйысьӧ- 
мӧ петӧмӧн, ме нута мудз- 
лытӧг тышкасьны велӧд- 
чысьяслысь успеваемость 
нӧшта вылӧджык кыпӧдӧм 
вӧсна, отличникъяслысь да 
ударникъяслысь радъяссӧ 
содтӧм вӧсна.

Талун—радостнӧй празд
ник. Международной проле
тариат, став странаясса 
уджалысь йӧз надеждаӧн 
видзӧдӧны миян страна вы- 
лӧ, кыдзи асланыс револю
ционной тыш туй вылын 
яръюгыд маяк вылӧ, коді 
индӧ туй став мирын ком- 
мунизмлӧн окончательной 
победаӧ.

Вегымынӧд Май празд 
нуйтсьӧ мӧд империалис- 
тичеокӧй война обстанов- 
каын. Фашистской война 
ӧзтысьяс лунысь лун пась- 
кОдОны войналысь бисӧ. 
Ми советской интелли
гентъяс, кыдзи и Советской 
Союзса став уджалысь йӧз 
пыр тӧдвылын кутам капи

талистической кытшалӧм 
да миян страна вылӧ усь- 
кӧдчан случайын дасьӧсь 
сувтны ассьыным шуда рӧ* 
динаӧс дорйӧм вылӧ. Ma 
дасьӧсь враглы паныд весь- 
кӧдны сӧветскӧй оружие- 
лысь, наукалысь, техника- 
лысь вынйӧрсӧ.

Ставсӧ тайӧс тӧдвылӧ 
босьтӧмӧн, ми сӧветскӧй 
учительяс челядьӧс „дол- 
женӧсь воспитайтны сӧвет- 
скӧй патриотизм сямӧн, бы- 
дтыны лоан геройясӧс, Ле
нин-Сталин партиялы, cСь 
ветскӧй народлы, комму
низм делӧлы помӧдз пре
данной йӧзӧс. Татшӧм ми
ян мог. Тайӧс честьӧн 
пӧртам олӧмӧ. Ыджыд шуд 
да честь—участвуйтны со
ветской йӧзӧс коммунисти
ческой воспитайтӧм кузя 
сӧветскӧй интеллигенция- 
лы Сталин ёртӧн сетӧм ис
торической задание олӧмӧ 
пӧртӧмын.

О. А. Мальцева.
ļ  , v г!. v ■

Выльгортса начальнӧй школа 
ын юралысь.

Заводнтчисны 
кылӧдчан

уджъяс
Сыктывдін район пасьта 

аервоначальнӧй кылӧдчӧ- 
uöн посни юясысь колӧ 
иеткӧдны 2Г0 сюрс кубо
метр вӧр. Тайӧ боевӧй мог- 
сӧ олӧмӧ пӧртӧм вылӧ ко- 
лӧ 990 морт. Но тайӧ та
лунъя лун кежлӧ абу на. 
Ставсӧ район пасьта вер- 
буйтӧма 750 мортӧс.

Такелаж талунӧдз на абу 
заптӧма тырмымӧн. Апрель 
26 ӧд лун кежлӧ местаяс 
вылӧ вӧлі вайтӧм на 5—6 
сюрс метр цинк. Пуръясян 
материалъяс заптӧма сідз 
к ӧ  ёна тырмытӧма. Оз 
судзсьы 350 сюрс ньӧр, 2.300 
сӧбачина, ромшина да му- 
кӧд пуръясян материалъяс.

Абу ошйысяна положе- 
ниеыс вербовка нуӧдӧмын. 
Колӧ нӧшта вербуйтны 300 
дорысь унджык мортӧс. 
Паджга сельсӧветувса кол
хозъяс колана 170 морт 
пыдди кылӧдчан уджъяс 
вылӧ торйӧдісны сӧмын 41 
мортӧс, Лӧзым да Озёл 
сельсӧветъяс йӧз вын тор- 
йӧдісны сӧмын колана лыд 
дінӧ 25 прӧчент мында.

Посни юясӧ йӧз вын пет- 
кӧдны колӧ талунсянь жӧ 
тырмымӧн. Юясын ва ӧдйӧ 
содӧ да сійӧс колӧ тырвы- 
йӧ используйтны став лэ- 
дзӧм вӧр кылӧдӧм вылӧ. 
Апрель 26-ӧд лун кежлӧ 
кылӧдчан уджъяс вылӧ пе- 
тlc 416 морт. Таысь ӧтар 
ibйC вылӧ петісны тшӧтш 
11 коммунист да 35 комсо
молец.

Кылӧдчысь массаясӧс 
ВКП(б) XVШ-öд съезд ма- 
териалъяс да Сталин ёрт- 
лӧн исторической доклад 
гӧгӧр мобилизуйтӧмӧн, Кой- 
мӧд Сталинскӧй Пятилетка 
нима Ставсоюзса социалис
тической ордйысьӧм да 
стахановскӧй движение ко- 
тыртӧмӧн аскадын да ньӧти 
вошӧмъястӧг эштӧдам кы- 
лӧдчан уджъяс. Челпанов.

вылын
Китайын военнӧй действиеяс. СНИМОК ВЫЛЫН—китайскӧй армияса бneц передовой позицияяс

ТАСС-лӧн фотохроника.

Китайса центральной фронт вылын
Коли нин кык вежон, ļ 

кыдзи Центральной фронт j 
вылын, Янцзы юысь вой-* 
вывланьын, китайскӧй 
частьяс нуӧдӧны наступа
тельной операцияяс. Пӧш- 
ти воджын тайӧ важней
шей фронт йывсьыс нинӧм 
эз гижсьы военнӧй сводка- 
ясын, a тані пыр на муніс- 
ны событиеяс, кодъяс ха- 
рактеризуйтісны став на
ционально-освободительной 
войналысь мунан туйсӧ.

Ухань вылӧ наступайтӧм 
могысь японскӧй командо
вание матыстіс гырысь 
вынъяс да тайӧн омӧльтчӧ- 
діс ассьыс тылсӧ. Китай
ской частьяс да партизанъ- 
яс используйтісны тайӧ мо- 
ментсӧ да бӧр босьталісны

уна каръяс Аньхуэйын,асыв- 
выв Хубэйын да луньыв 
Хэнаньын.

Японской командование 
вӧчис февральской наступ
ление, медым босьтны по
зицияяс Хань ю вылын да 
бурегш сійӧн слабмӧдны 
Уханьлы угроза. Тайӧ нас
тупление вылас кӧрттуй 
районысь вӧлі босьтӧма 
16-ӧд японскӧй дивизияӧс.

Зэв бура положениесӧ 
характеризуйтіс комбриг 
Чжу-Кай-шуй, коді шуис, 
мый „японскӧй артиллерия 
кутіс кочуйтны. Ми стӧча 
видзӧдім кыдзи японецъяс 
новлӧдлӧны ӧтипӧлӧс ору- 
диеяссӧ ӧтик участоксянь 
мӧдӧ. Война заводитчӧм 
бӧрын первой тӧлысьяснас

татшӧм участокъяс вылас, 
кодӧс завимайтӧ ӧні налӧн 
полк, японецъяс быд лун 
лэдзавлісны 3 сюрс снаряд- 
ӧдз, a ӧні найӧ лэдзалӧны 
сёысь кеуна унджык да сӧ- 
мын гыоысь бойяс дырйи— 
600 -  700 снарядодз".

Фронт вылын положение 
петкӧдлӧ, мый японскӧй 
армиялӧн оз тырмы выные 
тылын да фронт вылын От- 
тшӧтш операцияяс нуӧдӧм 
вылӧ да мый .босьталӧм" 
районъяс ёнмӧдӧм вылӧ 
японецъяс вьшужденӧсь 
босьтавны частьяссӧ фронт 
вылысь да чинтыны ассьы
ныс наступательной опера
цияяс.

В. РОГОВ.
Шаши, апрель тӧлысь пом.

Рубежъяс сайын
Монреальын (Канада) вӧлі

6 сюрс морта антифашист
скӧй митинг. Митингыв
участвуйтысьяс чуксалісны
агрессиялы да фашизмлы
паныда активной тыш вылӧ. 

* * *
Нансиын (Францияса ры 

тыв-войвылын, германской 
границасянь матын) военнӧй 
судӧн -судитӧма ӧтик ино
странной державалы пöльзs 
вылӧ шпионажысь 3 фрав- 
цузскӧй подданнӧйӧс. Мы- 
жаланаяс пиысь ӧтиӧс Люсь
ен Франкӧс—приговоритӧма 
казнитны, мукӧд кыксӧ— 
пожизненной каторжной 
уджӧ. m » *

Апрель 26-ӧд лунӧ вӧчб 
ма итало-германскӧй согла
шение Италия да Германия 
костті воздушной сообще
ние котыртӧм йылысь.

Апрель 27 лунӧ Хоккай* 
доса „Юбари" нима изшом 
аеръян шaxтawн (Япония) 
вӧлі лaвaлöн обвал. Обвал- 
лӧн помкаыс газ взрывит* 
чӧм. Обвалӧн ловъя выв- 
сьыс тыртӧма 100 горняк- 
ӧс. Тайӧ „Юбари" рудникъ- 
ясын тавося апрельын лава 
киссьӧмлӧн мӧд cлyчal 
нин.

КылЗдчыны петісны 
организованнӧя

Ыб сельсӧветувса „Труд* 
да 17-ӧд партсъезд ним® 
колхозса колхозникъяс ор
ганизованная да ыджыд кы- 
пыдлунӧн петісны первич- 
нӧй кылӧдчан уджъяс вылӧ.

„Труд" колхозысь апрель 
26-ӧд лунӧ петіс планын 
индӧм 37 морт пыдди 35 
морт. Колхоэникъяслысь 
кылӧдчан удж вылӧ орга
низованная петӧм котыр 
тісны колхозса председа
тель Костарев да счетовод 
— коммунист Томов ёртъяс.

Челпанов.

Капиталистической странаясын 
экояомическбй кризис

ВКП(б) XVIII-öд съезд ļжöнъя кризис yдapъяcыcьļ 
вылын Сталин ёрт аслас'нӧшта справитчыны удит
отчетнӧй докладын сетіс 
пыдіа научнӧй анализ ка
питалистической страна
ясын выль экономической 
кризислы да сылӧн особен- 
ностьяслы.

1929—1933 воясса эконо
мической кризис бӧрын ка
питалистической странаяс
са промышленностьын ты- 
даліс неыджыд кыптӧм, 
коді век жӧ эз вудж дзо- 
ридзалӧмӧ, кыдз тайӧ обыч
но овлӧ подъем кадко- 
ластъясын. „Мӧдарӧ, 1937 
во мӧд джынеянь заводитӧ- 
мӧн,—висьталӧ Сталин ёрт, 
—заводитчис выль эконо
мической кризис, код! шы- 
мыртіс медводз США-ӧс, а 
сы бӧрын—Англияӧс, Фран- 
цияӧс да вель уна мукӧд 
странаясӧс*. Таын выль 
кризис особенностьяс пиысь 
ӧти.

Сійӧ обстоятельствоыс, 
мый капиталистической 
странаясӧс суис выль эко
номической кризис, нева-

тӧдз, вайӧдіс уджтӧмалӧм 
ёна содӧмӧ. 1937-ӧд воын 
уджтӧмалысьяс лыддьысь- 
лісны 14 миллион морт, 
ӧні тайӧ лыдпасыс кыптіс 
18 миллионӧдз.

Уджтӧмалӧмлӧн сьӧктаыс 
содӧ сылӧн кузя нюжалӧ- 
мӧн. США-ын 9 воӧн—1929 
восянь 1938 воӧдз—рабо- 
чӧйяс да служащӧйяс удж- 
тӧмалӧм вӧсна воштісны 
120 миллиард доллар гӧгӧр 
удж дон.

Кризис вайӧдіс США-са 
рабочӧйяс да служашӧйяс 
удждонлысь уровеньсӧ 25 
прӧчент вылӧ чинтӧмӧ, 
кӧть и кризисӧдз сійӧ вӧлі 
8 прӧчент вылӧ улынджык 
1929 воын серти.

ӧнія экономической кри- 
зислӧн предпосылкаыс ка
питализм npoтивopeчиeяc 
лӧн ёсьман условиеясын 
Капиталистической разбой- 
никъяс ӧзтісны мӧд империа
листической войналысь пӧ-

жар, юклӧм мирӧс выльысь 
юклӧм вылӧ.

Татшӧм ногӧн, выль кри- 
зиелӧн мӧд тӧдчана особен- 
ностьыс сыын, мый сійӧ 
заводитчис не мирнӧй ка- 

дӧ, a заводитчӧм нин мӧд 
империалистическӧй война 
кадӧ" (Сталин). Тайӧ вой- 
наыс дезорганизуйте шы
мыртны судзтӧм китайскӧй 
рынок. Япония, Китайкӧд 
мӧд во воюйтӧмӧн, сылысь 
рынокъяссӧ мукӧд страна- 
яслы вӧчис пӧшти недо- 
ступнӧйӧн, первой очере- 
дьӧн США-лы да Aнrлия- 
лы, налы ыджыд ушіцерб 
вӧчӧмӧн.

Войналӧн состояние да 
военнӧй лад вылӧ экономи
ка перестроитӧм капита
листической странаяелысь 
вермасны овмӧссӧ вайӧдны 
сӧмын разрухаӧ, массаясӧс 
водзӧ гӧльмӧдӧмӧ.

Выль кризислӧн коймӧд 
особенностьыс сыын, мый 
сійӧ нӧшта оз на являйтчы 
всеобщӧйӧн, a ӧнія кад кеж- 
лӧ преимущественно шы- 
мыртӧ экономически вын- 
йӧра странаясӧс. Сійӧ по- 
разитіс сэтшӧм странаясӧс, 
кыдзи США-ӧс, Англияӧс,

Францияӧс. Тані производ
ство ёна усис.

Мый инмӧ агрессивной 
странаяслӧн—Япония, Гер
мания да Италия блоклы, 
то найӧ ӧнӧдз на оз пере- 
живайтны перепронзвод- 
стволысь кризис. Тайӧ объ- 
ясняйтчӧ военнӧй экономи- 
калӧн особӧй условиеясӧн. 
Военнӧй промышленность 
уеиленнӧя паськӧдӧмӧн стра
на агрессоръяс загружай- 
тӧны военнӧй заказъясӧн и 
производстволысь мукӧд 
отрасльясӧс, ньылалӧны 
уна лыда сырьё.

Но тадзи дыр лоны оз 
вермы. Италияын да Япо- 
нияын 1938-ӧд воын нин 
заводитіс промышленность- 
лӧн увлань лэччӧм. Фашист
ской странаясса военнӧй 
овмӧслысь подлинной сущ- 
ностьсӧ эрдӧдӧмӧн, партия 
XVIII-öд съезд вылын Ста
лин ёрт висьталіс:

„... Мый лоӧ вуджӧдны 
страналысь овмӧс военнӧй 
экономика рельсъяс вылӧ? 
Тайӧ лоӧ сетны промышлен
ностьлы однобокӧй, воен- 
нӧй направление, став ме- 
раясӧн паськӧдны войналы 
колана предметъяс вӧчӧм, 
коді абу йитчӧма населе

ние потреблениекӧд, став 
мераясӧн векньӧдны населе- 
ниелӧн потребляйтан пред
метъяс вӧчӧм да торйӧн 
рынок вылӧ лэдзӧм,—сідз 
кӧ, чинтыны населениелысь 
потребление да сувтӧдны 
странасӧ экономической 
кризис водзӧ".

Агрессивной странаяс, 
военнӧй горячкаӧ мyнöмьm 
ассьыныс зӧлӧтӧй да сырье- 
вӧй запасъяс омӧльтчӧдӧ- 
мӧн долженӧсь пырны чо
рыд кризис полосаӧ.

Тадзи капиталистической 
странаясын паськалӧ выль 
экономической кризис,

Капитал странаясын нар 
титан, эксплоатируйтан на- 
роднӧй массаяслӧн лунысь 
лун содӧ негодование. Нат 
йӧ видзӧдӧны Сӧветскӧй 
Союз вылӧ, коді оз тӧл 
кризисъяс, кӧні дорсьӧ 170 
миллионной народлӧн шуда 
олӧм. Став странаясса уджа
лысь йӧз социалистической 
государство победаясык 
гумлалӧны вынъяс асланыс 
мездлун вӧсна капитализм- 
кӧд решительнӧя тышка- 
сьӧм вылӧ. И. Кин.

